
TAÐ RÆÐUR UM 
ALLA TÍÐINA AT 
LIGGJA Á TAKINUM
85 ára gamli Jógvan I. Olsen, sum saman við øðrum stovnaði pf. Regn í 1969, minti á, tá ið nýggi Stapin varð 
fagnaður á Toftum, at tað er støðugt neyðugt at betra um umstøðurnar hjá fiskivinnuni – bæði á sjógv og landi

FAGNAÐARLØTA FYRI NÝGGJA STAPANUM

Jóannes Hansen

Tað var ein fagnaðarløta, tá 
ið nýggi Stapin hjá parta­
felagnum Regn á Toftum í 
góðveðrinum eftir døgurða 
páskaaftan spakuliga kom 
inn um grótkastið og legði at.

Tað vóru norsku ánarar­
nir, ið hava átt og rikið snotu­

liga og væl hildna skipið, síð­
ani tað varð bygt í 1990, sum 
førdu tað til Toftir, har tað 
varð avleverað. Skiparin og 
reiðarin í familjufelagnum 
– tvær systrar og ein beiggi 
í Møre og Romsdal – sum 
higartil hevur átt skipið, Ing­
vald-John Husby, heilsaði 
á bryggjuni føroyska reiða­

rínum og takkaði fyri sera 
gott samstarv. Tey eiga 
framvegis stórt línuskip, 
sum millum annað roynir í 
Barentshavinum.

Á navnabrettinum stóð 
leygardagin Husby Senior. 
Hetta er navnið, sum skipið 
hevur borið øll árini. Nú 
skipið er komið til Føroya, 

eru øll skjølini undirskrivað, 
og í hesi vikuni verður gamla 
navnið strikað, og nýggja 
navnið verður Stapin. Skipið 
er 42 metrar langt, níggju 
metrar breitt, frystiorkan er 
trettan tons um samdøgrið, 
og tað lastar 220 tons.

Partafelagið Regn eigur 
annað línuskip, sum higartil 

hevur borið navnið Stapin. 
Hetta skipið lá leygardagin 
dygst aftanfyri nýggja og 
væl størra Stapan. Menn 
úr undirhúsinum á Toftum 
sungu, og Nes Sóknar Horn­
orkestur var eisini við til at 
seta dám á løtuna.

Anfinn Olsen, eigari, bjóð­
aði væl komin og upplýsti, at 

nú fer gamli Stapin at broyta 
navn og at eita Skørin. Áð­
ur hevur annað skip hjá 
felagnum, sum varð selt til 
Noregs fyri nøkrum árum 
síðani, borið hetta navnið. 
Felagið eigur rættindi og 
kvotur til bæði skipini.

Anfinn Olsen sær bjartar 
og góðar møguleikar í nýggja 

Stapin hevur frystilast 
og tekur 220 tons


